
Det finst alternativ til plast!
Når ein står på stand i lokallaga kan ein bruke dette som illustrasjonar på korleis vi skal få ned plastforbruket. Ta gjerne med nokre eksempel på standen! 

I SV er vi ikkje berre opptekne av å sørge for at plast ikkje blir avfall, dvs at det vert gjenvunne. Vi er også opptekne av at vi må redusere kor mykje plast vi brukar. Mykje kan gjerast i næringslivet, men vi kan også som forbrukarar velje å forbruke mykje mindre plast. 
Når du handlar: 
[image: Handlenett med SU-logo - SU : SU]
Bærenett i stoff i staden for plastposar.
Kjøp grønnsaker og frukt i laus vekt – ikkje pakka inn i plast. Ta med eige nett til kjøp av frukt og grønnsaker – i staden for butikkanes plastposar.  I tillegg er det mykje som ikke treng emballasje, slik som bananar, melon og agurk som har ein fin emballasje frå naturens side. 
[image: Nett til frukt og grønnsaker (2stk) - Hippo]
Tenkje over kva slags emballasje varene du kjøper er pakka i: Unngå varer med mykje plastemballasje. Føretrekk grønsaker i lausvekt utan plast. Unngå først og fremst varer emballert i svart plast som i praksis ikke kan gjenvinnast.  
Unngå å kjøpe plastflasker til drikkevatn – det finst gode alternativ i metall og glas. 
Når du lagar mat: 
Kjøkenreiskapar i metall og tre i staden for plast. Unngå knivar med plasthandtak. 
[image: VARDAGEN litermål, glass, 1.0 l - IKEA]
Skjærefjøler i metall eller tre i staden for plast – då slepp du å ete mykje mikroplast, og ein hindrar at mikroplast kjem i avløpsvannet. 
[image: Skjærefjøl i Tre – TEST – Finn din Favoritt!]
Oppbevar matrestar i glas eller metallbehaldarar – betre for maten og mindre plast. Bruk metallbehaldarar eller silikonposar til frysing av matvarer. 
Unngå eingongsprodukt av plast. Mykje av dette har vorte forbode siste åra. Kjøp sugerøyr av metall, eingongsbeger av papp.
Det er enkelt å lage bivoks-lerret til innpakking av matvarer i staden for plast. Du brukar eit gamalt stykke bomullstøy, strør på bivoks, legg på matpapir og stryk over til bivoksen har trekt inn i stoffet. Mange butikkar sel dette også.
[image: Danske Bivoksklude]

Når du kler deg: 
Unngå å kjøpe klede laga av plast – bruk heller naturfiber som ull, silke, bambus, lin, hamp eller økologisk bomull som ikkje krev like mykje vatn i produksjonen. Unngå også produkt som er laga av naturfibrar tilsett plastfibrar. Slike klede let seg ikkje gjenvinne. Men framfor alt: Kjøp mindre nye klede. Reparer og sats på gjenbruk. 
[image: Min bunad - Home | Facebook]
Sminke, kroppspleie og vaskeprodukt
Mykje sminke og kroppspleieprodukt inneheldt mykje mikroplast inntil for ti år sidan. Framleis anslår Miljødirektoratet at det er 27 tonn mikroplast frå kosmetikk som make-up, leppestift og negleprodukt som hamnar i avløpet. Når du kjøper slike produkt, sjå etter om dei inneheld Polyethylene, Polypropylene, Polyethylene terephthalate eller Polymethyl methacrylate. Då bør du ikkje kjøpe det. 
Unngå vaske- og polermidlar som inneheld polymerar. Det er vaskemidlar tilsett mikroplast for skrubbeeffekt, typisk brukt i do eller på bad, vaskemidlar tilsett polymerinnkapsla parfyme/ luktstoff, for eksempel for klevask, voks og polermiddel, inklusiv golv- bil- og båtpleie. For samla utslepp av mikroplast frå slike vaske- og polermidlar anslår Miljødirektoratet om lag 80 tonn for Norge. Unngå slike produkt. 

Kjøp tannkost i bambus framfor i plast!
[image: A toothbrush with a blue toothpaste on it

